
ამერიკის შეერთებული შტატები 
აშშ და ერაყი შაბათს შეთანხმდნენ დაეშის დაბრუნების პოტენციური საფრთხის 
აღმოსაფხვრელად უსაფრთხოების კავშირების გამყარებაზე. შეთანხმება ერთობლივ 
განცხადებაში გამოცხადდა, რომელიც გამოქვეყნდა აშშ-ს პრეზიდენტის ჯო ბაიდენისა 
და ერაყის პრემიერ მინისტრ მუსტაფა ალ კადიმის შორის ჯედაში გამართული 
მოლაპარაკებების შემდგომ, სადაც საუდის არაბეთი მასპინძლობს სამიტს, რომელიც 
აერთიანებს აშშ-ს, GCC-სქვეყნებს, ერაყს, ეგვიპტესა და იორდანიას. „ორმა ლიდერმა 
კიდევ ერთხელ დაადასტურა ერთობლივი ერთგულება სტრატეგიული ჩარჩო 
შეთანხმების ფარგლებში ძლიერი ორმხრივი პარტნიორობის მიმართ და მათი 
გადაწყვეტილება, გააგრძელონ უსაფრთხოების კოორდინაცია, რათა დაეში ვერასოდეს 
აღდგეს“, - ნათქვამია განცხადებაში. 2008 წელს ხელმოწერილი შეთანხმება ასახავს 
აშშ-სა და ერაყს შორის ურთიერთობების საფუძვლებს. ერაყში ამჟამად, დაახლოებით, 
2500 ამერიკელი ჯარისკაცი ოპერირებს სხვა ქვეყნების მცირე კონტიგენტთან ერთად, 
რათა ავარჯიშონ ერაყის ძალები დაეშის ნარჩენების წინააღმდეგ ბრძოლაში 2017 წელს 
ტერორისტული ორგანიზაციის დამარცხების შემდეგ. „ლიდერები შეთანხმდნენ, რომ 
აშშ-სა და ერაყს შორის ურთიერთობა ეფუძნება საერთო ინტერესს ერაყის 
სუვერენიტეტის, ტერიტორიული მთლიანობის, უსაფრთხობისა და სტაბილურობის 
მიმართ და მზად არიან გააძლიერონ ორმხრივი პარტნიორობა მათი ორი ერის 
საკეთილდღეოდ“, - ნათქვამია განცხადებაში.  

ამერიკელმა პროკურორებმა პარასკევს მოსამართლეს სთხოვეს, მიესაჯა 15 წლით 
თავისუფლების აღკვეთა კაპიტოლიუმის აჯანყებულთა პირველი ბრალდებულისთვის, 
გაი ვ. რეფიტისთვის, რომელიც იყო ექსტრემისტული მოძრაობა 3 Percenters-ის 
რეკრუიტერი. ეს მოძრაობა ხელმძღვანელობდა არეულობებს კაპიტოლიუმში. 
პროკურორების აღნიშნული მოთხოვნა ერთი მესამედით მეტია საკონსულტაციო 
ფედერალური მითითებებით რეკომენდირებული ცხრიდან 11 წლამდე ვადაზე. რეფიტი 
8 მარტს გაასამართლეს ხუთი მძიმე დანაშაულისთვის, მათ შორისაა 2020 წლის 
საპრეზიდენტო არჩევნების დამტკიცებისთვის გამართული კონგრესის შეხვედრისთვის 
ხელის შეშლა, პოლიციციის საქმიანობისთვის ხელის შეშლა, არეულობის გამოწვევა, 
იარაღის ტარება და თავისივე თინეიჯერი შვილისადმი მუქარა, რომელმაც ის 
გამოძიების ფედერალურ ბიუროს გადასცა. რეფიტის, 49 წლის ნავთობის ინდუსტრიის 
ყოფილი მენეჯერის, დაცვის მხარემ მოითხოვა ორი წლით თავისუფლების აღკვეთა. 
სასჯელი, რომელსაც პროკურორები ითხოვენ, 6 იანვრის საქმეზე გამოტანილ სხვა 
სასჯელებზე დაახლოებით სამჯერ მეტია და ამ საქმეს გამონაკლისს უწოდებენ. 

სახელმწიფო უსაფრთხოების სამსახურის განცხადებით, ივნისის თვეში საზღვრის 
უკანონოდ გადაკვეთის 200 000-ზე მეტი შემთხვევა დაფიქსირდა, რაც იმაზე 
მეტყველებს, რომ ბაიდენის ადმინისტრაციამ უკვე მეოთხე თვეა, რაც  გადააჭარბა 
სასაზღვრო ქაოსის ამ დონეს . გარდა ამისა, ამ პერიოდშივე ადგილი ჰქონდა ექვსი 
ტერორიზმში ეჭვმიტანილის დაკავებას სამხრეთ საზღვარზე. ეს მონაცემები საბაჟო და 
სასაზღვრო დაცვის სამსახურის მიერ პარასკევს  გამოქვეყნდა. დაკავებულთა საერთო 
რაოდენობა მაისის თვის მონაცემებთან შედარებით შემცირდა.  საზღვრის 

გადამკვეთთა  ნახევარზე ნაკლები გაათავისუფლეს ჯანმრთელობის საგანგებო 
მდგომარეობის გამო, პანდემიის,  42-ე მუხლის უფლებამოსილების გამო. 72,000-ზე მეტი 
ადამიანი  კი შესაბამისი პროცედურებისა და მონაცემების დამუშავების შემდეგ  
გაათავისუფლეს პირდაპირ საზღვარზე, დანარჩენები ფედერალურ სააგენტოში 
გადაყვანის შემდეგ. საბაჟო და სასაზღვრო დაცვის (CBP) კომისრის, კრის მაგნუსის 
განცხადებით, მიუხედავად იმისა, რომ მიგრანტების რიცხვი, რომლებიც მოგზაურობენ 
ოჯახის წევრებთან ერთად  შემცირდა, არალეგალური ემიგრანტი ბავშვების რიცხვი, 
რომლებიც თანმხლების გარეშე ცდილობენ საზღვრის გადაკვეთას, 15000-მდე 
გაიზარდა.  

 
გაერთიანებული სამეფო 
15 წლის ბიჭს კუნძულ უაითიდან წაუყენეს ბრალი ტერორისტულ დანაშაულში, კერძოდ 
კი, ტერორისტული აქტების მომზადებაში. ბიჭს, რომლის სახელიც სამართლებრივი 
მიზეზების გამო არ სახელდება, წინასწარი პატიმრობა შეეფარდა. ის ორშაბათს 
ვესტმინსტერის მაგისტრატურ სასამართლოში უნდა გამოცხადდეს.  

 

გერმანია 

გერმანული არმიის ოფიცერს, რომელიც თავს აჩვენებდა სირიელი თავშესაფრის 
მაძიებლად, პარასკევს მიესაჯა ხუთნახევარი წლით თავისუფლების აღკვეთა ერთ ან 
მეტ პოლიტიკოსზე თავდასხმის დაგეგმვისთვის და მრავალი იარაღის ფლობის გამო. 
დახვეწილმა ხრიკმა, რომელიც 2017 წელს გამოაშკარავდა, შოკში ჩააგდო გერმანელები 
და გამოიწვია დებატები ქვეყნის არმიაში მემარჯვენე რადიკალიზმის გავრცელების 
შესახებ. ეს საქმე განსაკუთრებით სენსიტიურია გერმანიისთვის, სადაც მეორე 
მსოფლიო ომის შემდეგ მთავრობებმა ადამიანის უფლებებისადმი ერთგულება და 
ექსტრემიზმის წინააღმდეგ ყოფნა დასახეს, როგორც ნაცისტური გერმანიის 
დანაშაულების გამოსყიდვისა და მოკავშირეების ნდობის აღდგენის ძირითადი 
ელემენტი. „სასამართლომ დაადგინა, რომ ბრალდებულს ჰქონდა მემარჯვენე 
ექსტრემისტული, ნაციონალისტური და რასისტული დამოკიდებულება, რომელიც 
წლების განმავლობაში გამყარდა“, - ნათქვამია განცხადებაში. პროკურორებმა 
განაცხადეს, რომ მამაკაცი, სახელად ფრანკო ა., მოქმედებდა ყალბი პირადობის 
მოწმობით და გეგმავდა თავდასხმას, რომელშიც იმედოვნებდა, რომ 
დაადანაშაულებდნენ ლტოლვილებსა და მიგრანტებს. მათ ასევე თქვეს, რომ ფრანკო ა.-
მ მოიპარა საბრძოლო მასალა გერმანელი სამხედროებისგან, ხოლო იუსტიციის ყოფილი 
მინისტრი ჰეიკო მაასი ან პარლამენტის ყოფილი ვიცე-პრეზიდენტი კლაუდია როტი 
თავდასხმის შესაძლო სამიზნედ. 

თურქეთი 
თურქეთის უსაფრთხოების ძალებმა სამშაბათს ,სამხრეთ თურქეთში, ადანაში, ISIS-ის 
ხუთი ეჭვმიტანილი ტერორისტი დააკავეს. უსაფრთხოების წყაროების თქმით, 
ანტიტერორისტულმა ძალებმა ქალაქში რეიდი დაიწყეს მას შემდეგ, რაც მიიღეს 
ინფორმაცია ექვსი ეჭვმიტანილის არსებობის შესახებ, რომლებიც, გავრცელებული 
ინფორმაციით, იბრძოდნენ სირიასა და ერაყში. ოპერაცია სირიაში ტერორისტული 
ორგანიზაციის დაფინანსების შესახებ ფინანსური დანაშაულების საგამოძიებო საბჭოს 
ანგარიშის საფუძველზე განხორციელდა. დაკავებულია ხუთი ტერორისტი , ბოლო 
ეჭვმიტანილის დასაკავებლად კი სამუშაოები გრძელდება. წყაროები არ ასახელებენ 
დაკავებულების ეროვნებას, რომლებიც დაკითხვის მიზნით გადაიყვანეს ადანის 
უშიშროების სამმართველოში. თურქეთის უსაფრთხოების ძალები აგრძელებენ ISIS-ის 
უჯრედების ოპერაციების ჩახშობას. ISIS-მა ადრე აიღო პასუხისმგებლობა თურქეთის 
მასშტაბით რამდენიმე ტერორისტულ ოპერაციაზე 2015-2017 წლებში, რის შედეგადაც 
300-ზე მეტი ადამიანი დაიღუპა და ათობით დაშავდა. შინაგან საქმეთა სამინისტრომ 
განაცხადა, რომ 2015 წლის დეკემბრიდან 2020 წლის დეკემბრამდე ტერორიზმში 
ეჭვმიტანილი 8143 უცხოელი იქნა დეპორტირებული. ამავე მიზეზით ქვეყანაში შესვლა 
100 000-მდე ადამიანს ეკრძალება. 

 
 
ახლო-აღმოსავლეთი 
გაეროს ანალიტიკური მხარდაჭერისა და სანქციების მონიტორინგის ჯგუფის მოხსენების 
თანახმად, აიმან ალ ზავაჰირი, ალ-ქაიდას მეთაური, რომელიც 11 სექტემბერს ოსამა ბინ 
ლადენის მოადგილედ მუშაობდა, "დადასტურებულია, რომ ცოცხალია". გაეროს 
განცხადებით და FDD's Long War Journal -ის მიხედვით, თალიბანი და ალ-კაიდა ძლიერ 
ალიანსს ინარჩუნებენ. მიუხედავად იმისა, რომ ბევრი წყაროს მიხედვით ზავაჰირი 
ცოცხალი იყო, ტერორიზმის ზოგიერთი ანალიტიკოსის მტკიცებით, იგი გარდაცვლილად 
ითვლებოდა 2020 წლის ნოემბრის შემდეგ.  მიიჩნევა, რომ ზავაჰირი სავარაუდოდ 
მოქმედებს ავღანეთის შიგნით.  
 
 
სირია 
რადგანაც აშშ-ს თავდაცვის დეპარტამენტი (DoD) სამხედრო გამოწვევებისა და 
სამოქალაქო უსაფრთხოების საფრთხეების წინაშე დგას, ემზადება სირიაში 
მოსალოდნელი გამოწვევების გადასაჭრელად. შეერთებულმა შტატებმა და მისმა 
კოალიციურმა პარტნიორებმა განაცხადეს, რომ ისინი აგრძელებენ მისიას სირიაში 
"ისლამური სახელმწიფოს დამარცხების მიზნით". თუმცა, ISIS-ის 10,000-ზე მეტი 
მებრძოლი და დაახლოებით 60,000 დევნილი მშვიდობიანი მოქალაქე მასპინძლობს 
„იმპროვციულ დაკავების ობიექტებს“. ეს უკანასკნელი განთავსებულია ალ-ჰოლისა და 

ალ-როჯის ბანაკებში, რაც კვლავაც წარმოადგენს მნიშვნელოვან საფრთხეს. 
ვაშინგტონში, კოლუმბიის ოლქში, ახლო აღმოსავლეთის ინსტიტუტში გამართულ 
საუბრისას, დანა სტროულმა, თავდაცვის მდივნის თანაშემწის მოადგილემ ახლო 
აღმოსავლეთში, განაცხადა: „საფრთხე, რომელიც ყველამ ვიცით, არის ის, რომ ISIS დიდ 
ყურადღებას აქცევს დაკავების ობიექტებს, სადაც მისი მებრძოლები არიან. 
დასახლებულნი არიან როგორც მოსახლეობა, რათა აღადგინონ თავიანთი ჯარი“. 
სტროულმა ასევე ხაზგასმით აღნიშნა, რომ ISIS  ალ-ჰოლსა და ალ-როჯის ობიექტებს, ამ 
ბანაკებში განთავსებულ ბავშვებსა და მოზარდებს განიხილავს, როგორც ორგანიზაციის 
„მომავალ თაობას“. სტროულის თქმით, ერაყისა და სირიის ისლამური სახელმწიფო 
(ISIS) მალევე შეირყა და შედეგად, არ იყო საკმარისი საშუალება ყველა ISIS-ის 
მებრძოლის დასაპატიმრებლად. ეს მებრძოლები დაკავებულები იყვნენ ისეთ დაკავების 
დაწესებულებებში, როგორიცაა სკოლები ან საოფისე შენობები. 

პენტაგონის ლიდერები სულ უფრო მეტად არიან შეშფოთებულნი თურქეთის შესაძლო 
სამხედრო შეჭრით ჩრდილოეთ სირიაში და დაიწყეს დაგეგმვა იმასთან დაკავშირებით, 
თუ როგორი გავლენა შეიძლება იქონიოს ამან აშშ-ს ბრძოლაზე დაეშის წინააღმდეგ, 
იტყობინება ადმინისტრაციის ორი მაღალი თანამდებობის პირი და თავდაცვის ორი 
ჩინოვნიკი. მთავარი გამოწვევა ის არის, რომ თურქეთის ნებისმიერი სამხედრო 
მოქმედება სირიაში აშშ-ს პარტნიორს, ქურთების ხელმძღვანელობით არსებულ სირიის 
დემოკრატიულ ძალებს დააშორებს დაეშთან ბრძოლას. „ჩვენ კატეგორიულად 
ვეწინააღმდეგებით თურქეთის ნებისმიერ ოპერაციას ჩრდილოეთ სირიაში და 
თურქეთსაც ნათლად მივაწოდეთ ამის შესახებ ინფორმაცია“, - თქვა დანა სტროულმა, 
თავდაცვის მდივნის თანაშემწის მოადგილემ ახლო აღმოსავლეთის საქმეებში, 
ოთხშაბათს ახლო აღმოსავლეთის ინსტიტუტში დისკუსიის დროს. „ასეთი ოპერაცია 
საფრთხეს უქმნის აშშ-ს ძალების კოალიციურ კამპანიას დაეშის წინააღმდეგ და უფრო 
მეტ ძალადობას გამოიწვევს სირიაში“, აღნიშნა მან. მან ასევე გაამახვილა ყურადღება 
იმაზე, რომ თურქეთის სამხედრო ოპერაციებმა შეიძლება გამოიწვიოს SDF-ის 
ფოკუსირება ჩრდილოეთით გადაადგილებაზე, რათა დაიცვან თავიანთი საზოგადოება 
საჰაერო ან სახმელეთო კამპანიებისგან, რის შედეგადაც დატოვებენ ვაკუუმს, რომელიც 
დაეშს გადაჯგუფების საშუალებას მისცემს.  

ქურთისტანის რეგიონის უსაფრთხოების ძალებმა მოკლეს დაეშის სამი წევრი, 
რომლებმაც მონაწილეობა მიიღეს შარშან დეკემბერში მახმურში განხორციელებულ 
თავდასხმაში, რომლის შედეგადაც 10-ზე მეტი მშვიდობიანი მოქალაქე და ფეშმერგას 
ძალების წევრები დაიღუპნენ. ხუთშაბათს გავრცელებულ ვიდეო განცხადებაში, 
ქურთისტანის რეგიონის უშიშროების საბჭომ (KRSC) თქვა, რომ „სამაგიერო გადაუხადა 
 დაეშს ამ თავდასხმით და სამი მებრძოლის მოკვლით. მათ ასევე დააკავეს ტაქსის 
მძღოლი, რომელიც ბოევიკებს ძირითადი საქონლით ამარაგებდა. მოკლულთა შორისაა 
დაეშის ერთ-ერთი ერთეულის მეთაურიც.  

ერაყი 
თურქეთს მიაჩნია, რომ თავდასხმა ერაყის ჩრდილოეთ დოჰუკის რეგიონზე, რომლის 
შედეგადაც რვა  ადამიანი დაიღუპა და 23 დაიჭრა, ტერორისტულ თავდასხმას 
წარმოადგენდა  და  ანკარის საგარეო საქმეთა სამინისტრო ერაყის ხელისუფლებას 
მოუწოდებს, რომ თავი აარიდონ „ტერორისტული ორგანიზაციის პროპაგანდის“ 
გავლენით  განცხადებების გაკეთებას. მანამდე ერაყის სახელმწიფო მედიის ცნობით, 
თავდასხმა თურქეთმა განახორციელა. თურქეთის საგარეო საქმეთა სამინისტროს 
განცხადებაში ნათქვამია, რომ ანკარა დამწუხრებულია თავდასხმის შედეგად 
დაღუპულების გამო და თურქეთი მაქსიმალურად ზრუნავს მშვიდობიანი მოსახლეობის 
მსხვერპლისა და  ისტორიული თუ კულტურული ძეგლების დაზიანების თავიდან 
ასაცილებლად. განცხადებაში ასევე ნათქვამია, რომ თურქეთი მზად არის გადადგას 
ყველა საჭირო ნაბიჯი სიმართლის დასადგენად. 

ერაყის სამხედრო წყაროს განცხადებით, ექვსი ერაყელი პოლიციელი დაიღუპა და 
შვიდი დაიჭრა ოთხშაბათს დილით მომხდარი თავდასხმის შედეგად ბაღდადის 
ჩრდილოეთით მდებარე შორეულ რაიონში, სოფელ ალ-ჯილამის მახლობლად, სადაც 
ექსტრემისტები კვლავ აქტიურობენ. დაეშის 10-დან 15-მდე მებრძოლი თავს დაესხა 
ფედერალური პოლიციის წინამძღოლს დილის 12:30 საათზე. როგორც ირკვევა, 
თავდასხმა დაახლოებით ერთ საათს გაგრძელდა. ISIS-მა 2014 წლიდან დააარსა ეგრეთ 
წოდებული „ხალიფატი“ სირიისა და ერაყის ტერიტორიებზე . ის ერაყში 2017 წელს 
დამარცხდა ერაყის ძალების შეტევის შემდეგ და აშშ-ის ხელმძღვანელობით არსებული 
კოალიციის მხარდაჭერით, რომელშიც 80-ზე მეტი ქვეყანა შედიოდა, მათ შორის  
ბრიტანეთი, საფრანგეთი და რამდენიმე არაბული ქვეყანა. მიუხედავად იმისა, რომ 
ერაყმა 2017 წლის დეკემბერში ISIS-ის წინააღმდეგ გამარჯვება გამოაცხადა, ჯგუფის 
ნარჩენები კვლავ ახორციელებენ  თავდასხმებს უსაფრთხოების ძალების წინააღმდეგ, 
განსაკუთრებით იშვიათად დასახლებულ უდაბნოში ან მთიან რაიონებში. ბოლო დიდი 
თავდასხმა, რომელზეც ექსტრემისტებმა აიღეს პასუხისმგებლობა, მოხდა გასული წლის 
ივლისში, როდესაც მათ დაბომბეს ბაზარი ბაღდადის შიიტურ რაიონში.  აშშ-ის 
ხელმძღვანელობით შექმნილმა კოალიციამ, რომელიც შეიქმნა ISIS-ის წინააღმდეგ 
საბრძოლველად, დეკემბერში ოფიციალურად დაასრულა თავისი საბრძოლო მისია 
ერაყში  და გადავიდა საწვრთნელ და საკონსულტაციო როლზე.  

ერაყ-სირიის საზღვრის ორივე მხარე კვლავ თავდასხმის ქვეშ იმყოფება. 
განსაკუთრებით დიდ შეშფოთებას იწვევს ათიათასობით ქალისა და ბავშვის 
გაურკვეველ მდგომარეობაში ყოფნა, რომელთა დიდი ნაწილი ISIS-ს მიერ არის 
ინდოქტრინირებული. გასული თვის ბოლოს დაეშის მებრძოლებმა განაცხადეს, რომ 
დაატყვევეს და სიკვდილით დასაჯეს ერაყის ჩრდილო-დასავლეთ პროვინცია ნინევეში 
არსებული ჯუგაიფას ტომის წევრი, ასევე ტომის მებრძოლები ამ საზღვრის სირიის 
მხარეს. ერაყის სახალხო მობილიზაციის ერთეულების (PMU) მიერ 13 ივლისს 
გავრცელებულ განცხადებაში ნათქვამია, რომ გამთენიისას ჩატარებულმა ოპერაციამ 
„შეიხ იბრაჰიმის მთებსა და ალ-მაჰალბიას რაიონში ტალ აფარის სამხრეთ-
აღმოსავლეთით“ აღმოაჩინა ტერორისტული დაჯგუფების ქსელები ნინევეს 

პროვინციაში. გავრცელებული ინფორმაციით, ISIS-ის მებრძოლები არ არიან 
მოკლულები და ტყვედ ჩავარდნილები. სირიის საზღვრის მიღმა, აშშ-ს ცენტრალურმა 
სარდლობამ (CENTCOM) 12 ივლისს განაცხადა, რომ  განახორციელეს საჰაერო დარტყმა 
დაეშის ორ მაღალჩინოსანზე ჩრდილო-დასავლეთ სირიაში, ჯინდარისის გარეთ. 
მოხსენებაში ნათქვამია, რომ ოპერაციის შედეგად მოკლული იქნა მაჰერ ალ-აღალი, 
რომელიც აღწერილი იყო, როგორც ერთ-ერთი  ისლამური სახელმწიფოს ლიდერთა 
ხუთეულში და ასევე დაჯგუფების მეთაურად სირიაში. 
 
 
აფრიკა  
ბოლოდროინდელი ანალიზის მიხედვით,  აფრიკის კონტინენტი ბოლო რამდენიმე 
ათწლეულის განმავლობაში ძალადობრივი ექსტრემისტების აქტივობის ეპიცენტრად 
მიიჩნევა. 2022 წლის გლობალური ტერორიზმის ინდექსის მიხედვით, გლობალური 
ტერორიზმის შედეგად დაღუპულთა 48 პროცენტი სუბსაჰარის აფრიკაზე მოდის. საჰელის 
რეგიონი მოიხსენიება, როგორც „მსოფლიოში ყველაზე სწრაფად მზარდი და ყველაზე 
მომაკვდინებელი ტერორისტული ჯგუფების სახლი“. ცუდმა სოციალურ-ეკონომიკურმა 
პირობებმა, იდეოლოგიურმა ტენდენციებმა და სუსტმა მმართველობამ გამოიწვია 
ტერორისტული ჯგუფების ინტენსიური შეჭრა აფრიკის ქვეყნებში. კვლევები აჩვენებს, 
რომ ქალები აქტიურ, აგრეთვე პასიურ როლს ასრულებენ კონტინენტზე ექსტრემისტული 
საქმიანობის მხარდაჭერასა და ხელშეწყობაში. გახშირდა ტერორისტულ აქტებთან 
დაკავშირებით ქალების დაკავების შემთხვევებიც. ისინი ტერორისტული ორგანიზაციის 
სტრატეგიული და ტაქტიკური აქტორები არიან. ყველა მშობელი ორგანიზაცია, 
როგორიცაა ISIS, მისი ფილიალები ან დამოუკიდებელი ტერორისტული ორგანიზაციები, 
გარკვეულწილად ეყრდნობოდნენ ქალებს თავიანთი მიზნების მისაღწევად. ქალები 
ასრულებდნენ პროპაგანდისტების, რეკრუტორების როლებს და მონაწილეობდნენ 
საომარ მოქმედებებში. ISIS-მა კანოში, ნიგერიაში შექმნა ქალთა მორალის პოლიციის 
განყოფილება, ჰისბა, რათა უზრუნველყოს, რომ ქალებმა დაიცვან წესები ისეთ 
საკითხებში, როგორიცაა ჩაცმის კოდი და სხვა. 

გაეროს ექსპერტებმა სამშაბათს განაცხადეს, რომ „ისლამური სახელმწიფოს“ 
ექსტრემისტებისა და ალ-ქაიდას საფრთხე კვლავ მაღალია კონფლიქტურ ზონებში და 
მეზობელ ქვეყნებში და გააფრთხილეს, რომ ეს კონფლიქტები „ინკუბაციას გაუწევს“ 
ტერორისტული ოპერაციის შესაძლებლობას მსოფლიოს სხვა ადგილებშიც, თუ ისინი 
წარმატებით არ მოგვარდება. გაეროს უშიშროების საბჭოს ვრცელ მოხსენებაში 
ექსპერტებმა განაცხადეს, რომ ისლამური სახელმწიფოც და ალ-ქაიდაც მოქმედებენ 
ყველაზე დაუცველ ტერიტორიებზე - აფრიკაში, ცენტრალურ და სამხრეთ აზიაში და 
"ლევანტში", რომელიც მოიცავს სირიასა და ერაყს. ექსპერტებმა განაცხადეს, რომ 
უცხოელები, რომლებიც იბრძოდნენ „ისლამური სახელმწიფოს“ ჯგუფთან, არიან „კიდევ 
ერთი დიდი პოტენციური საფრთხის წარმომადგენლები“. ისინი ციტირებდნენ ერთი 
დაუსახელებელ ქვეყანას, რომელიც მიხედვითაც, დაახლოებით 120,000 რჩება 11 
ბანაკში და 20 ციხეში ჩრდილო-აღმოსავლეთ სირიაში. სხვა ქვეყანა იტყობინება, რომ 
დაახლოებით 10,000 „უცხოელი ტერორისტი“ რჩება აშშ-ს მხარდაჭერილი და ქურთების 

ხელმძღვანელობით სირიის დემოკრატიული ძალების პატიმრობაში. ექსპერტთა ჯგუფმა, 
რომელიც მონიტორინგს უწევს ალ-ქაიდას და ისლამურ სახელმწიფოს წინააღმდეგ 
სანქციებს, ასევე განაცხადა, რომ დაკავებულთა შორის არის 12 წლამდე ასაკის 30,000 
ბავშვი, „რომლებიც ISIL-ის ექსტრემალური იდეოლოგიის რადიკალიზაციის რისკის ქვეშ 
არიან. მასში მოყვანილია სხვა უსახელო ქვეყნის ციტირება, რომელშიც ნათქვამია, რომ 
ISIL ცდილობს შექმნას ექსტრემისტების ახალი თაობა და აგრძელებს „ხალიფატის 
კუბების“ მიდგომას, რომელიც მიღებულ იქნა მაშინ, როდესაც მისი ე.წ. ხალიფატი 
მართავდა სირიისა და ერაყის მნიშვნელოვან ნაწილს 2014-2017 წლებში. 

 
მალი 
ოფიციალურმა პირებმა პარასკევს განაცხადეს, რომ შეიარაღებული პირები თავს 
დაესხნენ მალის არმიის საგუშაგოს ბამაკოს მახლობლად, რის შედეგადაც სულ მცირე 
ექვსი ადამიანი დაიღუპა და რამდენიმე დაიჭრა. ამ ინფორმაციამ გამოიწვია 
შეშფოთების ზრდა, რადენადაც ჯიჰადისტური ჯგუფების თავდასხმები უფრო და უფრო 
უახლოვდება დედაქალაქს. ზანტიგილას პოსტი ბამაკოდან დაახოებით 60 კილომეტრში 
მდებარეობს. თავდასხმაზე პასუხისმგებლობა არცერთ დაჯგუფებას არ აუღია, მაგრამ ის 
ატარებს ალ-კაიდასთან დაკავშირებული ჯგუფის JNIM  მახასიათებელ ნიშნევს, 
რომელმაც განახორციელა რამდენიმე სხვა თავდასხმა ბამაკოს გარშემო. მკვლევარ 
ჰენი ნსაიბიას მიხედვით, ზანტიგილას თავდასხმა გვიჩვენებს, თუ როგორ აგრძელებს 
ალ-კაიდას შვილობილი ჯამაათ ნუსტრათ ალ-ისლამ ვალ-მუსლიმინი ოპერაციების 
გაფართოებას მისი ტრადიციული ციხესიმაგრეების გარეთ ჩრდილოეთ და ცენტრალურ 
მალიში. „როგორც საჰელიის სხვა ქვეყნებში, როგორებიცაა ბურკინა-ფასო და ნიგერი, 
თუმცა ამ უკანასკნელში უფრო მცირე რაოდენობით, დიდი ქალაქები, მათ შორის თავად 
დედაქალაქები, სულ უფრო მეტად არიან გარშემორტყმული ისლამისტური ბოევიკების 
მუდმივი გავრცელებით, რაც მზარდ რისკს და გამოწვევას უქმნის უსაფრთხოების 
გარემო“. 
 

 
ნიგერია 
ჯარისკაცების ჯერ დაუდასტურებული რაოდენობა დაიღუპა და რამდენიმე უგზო-
უკვლოდ დაიკარგა ისლამური სახელმწიფოს მიერ მხარდაჭერილი ბოკო ჰარამის 
ფრაქციის - ისლამური სახელმწიფოს დასავლეთ აფრიკის პროვინციის (ISWAP) 
მებრძოლების თავდასხმის შედეგად. რამდენიმე სამხედრო წყარომ განაცხადა, რომ 
თავდასხმა ბორნოს შტატის გუბიოს ლოკალურ მმართველობაში მოხდა. წყაროებმა 
დასძინეს, რომ თავდასხმის დროს ტერორისტებმა მოიპარეს და დაწვეს სულ მცირე 
სამხედრო მანქანა, რამდენიმე იარაღი და საბრძოლო მასალა. როგორც ცნობილია, 
ჯარისკაცები იმყოფებოდნენ პატრულირებაში, რათა გაეთავისუფლებინათ ბოკო 
ჰარამის ზოგიერთი ტერორისტი რაიონში სანდო დაზვერვის შემდეგ, როდესაც მათ 
ჯგუფს თავს დაესხნენ. ტერორისტულმა ჯგუფმა სამშაბათის განცხადებაში დაადასტურა 
თავდასხმა. ბოკო ჰარამისა და მისმა განშტოების, ისლამურმა სახელმწიფომ დასავლეთ 

აფრიკის პროვინციის თავდასხმების შედეგად, დაიღუპა ათასობით და იძულებით 
გადაადგილდა მილიონობით ადამიანი ჩრდილო-აღმოსავლეთ ნიგერიაში.  

 
 
კონგოს დემოკრატიული რესპუბლიკა 
ადგილობრივი წყაროების მიხედვით, ეჭვმიტანილი მეამბოხეების თავდასხმების 
სერიას აღმოსავლეთ კონგოს დემოკრატიულ რესპუბლიკაში სულ მცირე 10 ადამიანი 
ემსხვერპლა. სავარაუდოდ, შეიარაღებული დემოკრატიული ძალების (ADF) ფრაქციამ 
განახორციელა თავდასხმა შაბათს და კვირას კონგოს დემოკრატიული რესპუბლიკის 
არასტაბილურ რეგიონში. ”ჩვენ აღმოვაჩინეთ ADF-ის მიერ მოკლული მშვიდობიანი 
მოქალაქის ცხედარი, ერთი დაწვეს საკუთარ სახლში,” კვირას ღამით იტურიის 
პროვინციის სოფელ ნდიმოში, განუცხადა AFP-ს ადგილობრივმა სამოქალაქო 
საზოგადოების ლიდერმა დიუდონ მალანგაიმ. მან დაამატა, რომ შაბათს, ADF-ის 
მებრძოლებმა ასევე მოკლეს ორი მშვიდობიანი მოქალაქე მეზობელ სოფელ ოტმაბერში, 
დაწვეს 10 სახლი და ორი მანქანა მეოთხე ეროვნულ მარშრუტზე. იტურის არმიის 
სპიკერმა, ლეიტენანტმა ჟულ ნგონგომ ჟურნალისტებს არ უპასუხა ბოლო თავდასხმების 
შედეგად დაღუპული მშვიდობიანი მოსახლეობის რაოდენობის შესახებ. თუმცა, მისი 
თქმით, შეიარაღებული ძალები "აკონტროლებენ უსაფრთხოებისა და ოპერატიულ 
სიტუაციას", რაიონში. ADF - რომელსაც "ისლამური სახელმწიფო" ამტკიცებს, რომ მისი 
ცენტრალური აფრიკის განშტოებაა - ერთ-ერთი ყველაზე ძალადობრივია იმ 120-ზე მეტ 
მილიტას შორის, რომლებიც აღმოსავლეთ კონგოში ოპერირებენ. 

 

სომალი 
კვირას, გამთენიისას ალ-შაბააბის ძალებმა სასიკვდილო სიზუსტით შეუტიეს 
სამშვიდობო ძალების ბაზას ყველა მხრიდან. თვითმკვლელმა ტერორისტებმა 
ასაფეთქებელი ნივთიერებებით სავსე სამი მანქანა ააფეთქეს. ისლამისტმა 
მებრძოლებმა ადგილზე ისროლეს სარაკეტო ყუმბარები, რის შედეგადაც დაიღუპა 
რამდენიმე ათეული აფრიკული კავშირის სამშვიდობო ბურუნდის წევრი. სოციალურ 
ქსელში გამოქვეყნებულ კადრებში ჩანს ბაზის ირგვლივ მიმოფანტული სხეულები 
სამხედრო ფორმაში. სომალის პარლამენტის წევრს, სადაკ მოხტარ აბდულას 
განცხადებით, ისინი ცივსისხლიანად იქნენ მოკლულნი, სხვა წევრებმა კი გაქცევა 
მოახერხეს. 2 მაისის თავდასხმას სომალის ადგილობრივი ხელისუფლებისა და 
დასავლური უსაფრთხოების ოფიციალური პირების თქმით, 50-ზე მეტი ადამიანის 
სიცოცხლე ემსხვერპლა და მიიჩნევა  ყველაზე სასიკვდილო დარტყმად აშშ-ის მიერ 
მხარდაჭერილ სამშვიდობო მისიაზე ბოლო ექვსი წლის განმავლობაში. მისმა 
წარმატებამ ხაზი გაუსვა ალ-შაბაბის წარმატებასა და იმ გამოწვევებს, რასაც აფრიკული 
და ამერიკული ძალები ჯგუფის თავდასხმების შეკავებისას აწყდებიან. ორი კვირის 
შემდეგ, პრეზიდენტმა ბაიდენმა დაამტკიცა დაახლოებით 450 ამერიკელი ჯარისკაცის 
გადაყვანა სომალიში, რითიც შეცვალა ტრამპის ადმინისტრაციის 2020 წლის ბრძანება 

ქვეყანაში აშშ-ის კონტრტერორისტული ოპერაციების დასრულების შესახებ ათწლეულზე 
მეტი ხნის შემდეგ.  თავდამსხმელები ამჟამად სამხრეთ და ცენტრალური სომალის 70 
პროცენტს აკონტროლებენ, დანარჩენ ტერიტორიაზე კი დაშინებითა და მსგავსი 
ტაქტიკით ცდილობენ მთავრობის დასუსტებასა და მათდამი ერთგულების გამყარებას. 

ალ-ქაიდასთან დაკავშირებული ძალები  თავს დაესხნენ ოთხ ქალაქს სომალისა და 
ეთიოპიის საზღვართან, ეს იყო პირველი დიდი თავდასხმა ისლამისტური ჯგუფის 
მხრიდან მას შემდეგ, რაც სომალიში, მაისში ახალი პრეზიდენტი დაინიშნა. ქალაქები, 
მათ შორის ატო და იედი, ალ-შაბააბის ჯგუფის დარბევის სამიზნეებს წარმოადგენდნენ. 
როგორც ირკვევა, დარბევისას ასევე დაიღუპა ეთიოპიის გასამხედროებული პოლიციის 
ათობით წევრი, რომელიც ცნობილია ლიიუს სახელით. არ არის ცნობები ალ-შაბააბის 
წევრების დაღუპვის შესახებ. სომალის პრემიერ მინისტრის, ჰამზა აბდი ბარის ოფისმა 
ქვეყნის უსაფრთხოების ძალებს უბრძანა, რომ სასწრაფო რეაგირება მოეხდინათ 
საზღვარზე არსებულ ვითარებაზე, მიუხედავად იმისა, რომ თავდასხმის შედეგად 
დაღუპულთა რიცხვი ცნობილი არ იყო. პრემიერ-მინისტრი ოთხშაბათს შეხვდა აფრიკის 
კავშირის ხელმძღვანელობით შეიარაღებული ძალების მაღალჩინოსნებს, რომლებიც 
ებრძვიან ალ-შაბააბს სომალიში და განაცხადა, რომ ის მზად არის ჰუმანიტარული 
დახმარების გასაწევად და შეიარაღებული მებრძოლების წინააღმდეგ ახალი შეტევის 
დასაწყებად. რეგიონი ბოლო ოთხი ათწლეულის განმავლობაში ყველაზე უარესი 
გვალვის წინაშე დგას. ეთიოპიის სამხედრო სპიკერმა პოლკოვნიკმა გეტნეტ ადანემ არ 
უპასუხა კითხვებს თავდასხმის შესახებ. SomaliMemo, ალ-შაბააბის მომხრე 
მედიასაშუალება ასევე იტყობინება თავდასხმების შესახებ და ამტკიცებს, რომ 
სამხედრო ჯგუფმა მოახერხა საბრძოლო მასალისა და სამხედრო ტექნიკის ხელში 
ჩაგდება. 

 
ავღანეთი 
ავღანეთში გაეროს დამხმარე მისიის (UNAMA) ახალი მოხსენება ადასტურებს გასულ 
აგვისტოს, თალიბების მიერ ავღანეთის აღების შემდეგ, ავღანელი ადამიანების 
უფლებათა დამცველების მიერ გაჟღერებულ მრავალ შეშფოთებას. UNAMA აქვეყნებს 
კატალოგს, რომელშიც აღნიშნულია თალიბანის ძალების მიერ ჩადენილი ადამიანის 
უფლებების სერიოზული დარღვევები, მათ შორისაა ავღანეთის ეროვნული 
უსაფრთხოების ძალების ყოფილი წევრების სიკვდილით დასჯა და იძულებითი 
გაუჩინარება. იგი ასახავს თალიბანის დეკრეტების სერიას ქალებისა და გოგონების 
უფლებების შესახებ, რამაც გამოიწვია „მკაცრი შეზღუდვები მათ ადამიანურ 
უფლებებზე, რასაც მოჰყვა მათი გარიყვა ყოველდღიური და საზოგადოებრივი 
ცხოვრების უმეტესი ასპექტებიდან“. ასევე, UNAMA აღწერს, თუ როგორ ”ჟურნალისტების, 
უფლებადამცველების, [და] მომიტინგეების თვითნებურმა დაპატიმრებამ და დაკავებამ 
ცუდი გავლენა მოახდინა მედიის თავისუფლებაზე და სამოქალაქო აქტივიზმზე”. 
თალიბანის ხელისუფლების პასუხი პროგნოზირებადი იყო. მათ იგნორირება გაუკეთეს 
UNAMA-ს მიერ დოკუმენტირებული სასამართლოს გარეშე მკვლელობებისა და 
იძულებითი გაუჩინარების ბევრ შემთხვევას და უარყვეს, რომ სათნოების პროპაგანდისა 

და მანკიერების პრევენციის სამინისტრო „როდესმე ვინმეს სცემეს, მიაყენა ზიანი ან 
აიძულა ვინმეს რაიმე გაეკეთებინა… ან რაიმე ეთქვა ქალებისთვის ჩაცმულობის 
შესახებ. ” მათი პასუხის დიდი ნაწილი შემოიფარგლებოდა პატიმრების მდგომარეობით, 
მათ შორის მცდარი მტკიცებით, რომ პატიმრები „კმაყოფილნი არიან“ ციხის საკვებით. 
 
 
ავსტრალია 
ავსტრალიაში მსჯავრდებული ტერორისტების რეკრუტერი მოსამართლესა და ნაფიც 
მსაჯულთა წინაშე წარსდგა სიდნეის ცნობილ მარდი გრასის დღესასწაულზე 
ტერორისტული თავდასხმის მოწყობის ბრალდებით. პროკურორები ამტკიცებდნენ 
ახალი სამხრეთ უელსის სასამართლო დარბაზში, რომ ჰამდი ალქუდსი, 47, იყო შურას 
მეთაური, ისლამური სახელმწიფოს ტერორისტული უჯრედის ავსტრალიაში, რომელიც 
სიმბოლური სიდნეის ჰარბორის ხიდის თავზე ISIS-ის დროშის ჩამოკიდებასა და 
ქალაქში მარდი გრასის აღსაღნიშნავად ჩამოსული ჰომოსექსუალი ტურისტების 
მოკვლას აპირებდა. ხელისუფლება ამბობს, რომ ალქუდსი ჯგუფის საქმიანობას 
ხელმძღვანელობდა 2014 წლის 30 აგვისტოდან 31 დეკემბრამდე. ალქუდსი ადრე 
ნასამართლევი იყო 2016 წელს, როდესაც ახალგაზრდებს სირიაში ისლამური 
სახელმწიფოს სახელით საბრძოლველად გამგზავრებაში ეხმარებოდა. 

 

 

 

 


